
സുരസ  സുബോധാ  വിശ്വമനോജ്ഞാ
ലലിതാ  ഹൃദ്യാ  രമണീയാ  ।
അമൃതവാണീ  സംസ്കൃതഭാഷാ
നൈവ  ക്ലിഷ്ടാ  ന  ച  കഠിനാ  ॥

കവികുലഗുരു  വാല്മീകി  വിരചിതാ
രാമായണ  രമണീയ  കഥാ  ।
അതീവ  സരളാ  മധുര  മംജുലാ
നൈവ  ക്ലിഷ്ടാ  ന  ച  കഠിനാ  ॥

വ്യാസ  വിരചിതാ  ഗണേശ  ലിഖിതാ
മഹാഭാരതേ  പുണ്യ  കഥാ  ।
കൌരവ  പാംഡവ  സംഗര  മഥിതാ
നൈവ  ക്ലിഷ്ടാ  ന  ച  കഠിനാ  ॥

കുരുക്ഷേത്ര  സമരാംഗണ  ഗീതാ
വിശ്വവംദിതാ  ഭഗവദ്ഗീതാ  ।
അതീവ  മധുരാ  കര്മദീപികാ
നൈവ  ക്ലിഷ്ടാ  ന  ച  കഠിനാ  ॥

കവി  കുലഗുരു  നവ  രസോന്മേഷജാ
ഋതു  രഘു  കുമാര  കവിതാ  ।
വിക്രമ -ശാകുംതല -മാളവികാ
നൈവ  ക്ലിഷ്ടാ  ന  ച  കഠിനാ  ॥

